
GOUVÈNÈ CUOMO ANONSE PLIS PASE $900.000 NAN LAJAN FEDERAL POU PWODI SPESYALIZE 

ATRAVÈ ETA NEW YORK, SAN BLIYE FINANSMAN POU EDE SEKTÈ DIVEN AK REZEN NEW YORK  

 

Gouvènè Andrew M. Cuomo te anonse jodi a gen yon finansman federal plis pase $900.000 Depatman 

Agrikilti Ameriken an  ap bay pou finanse 11 pwojè rechèch ki kouvri ogmantasyon rezistans rekòt New 

York jiska estansyon sektè agrikòl eta a. Finansman sa gen ladan $154.000 pou apiye sektè diven ak 

rezen eta a.   

 

“Envestisman nan rechèch ak devlopman se yon bagay esansyèl pou devlopman sektè ak ekonomi 

agrikòl eta nou an”, te deklare Gouvènè Cuomo. “Finansman sa pral pèmèt kèk nan meyè chèchè New 

York yo jwenn nouvo fason pou amelyore sèten domèn tankou pwodiksyon ak rezistans rekòt, sa ki pral 

ede ogmante konpetitivite agrikiltè yo sou mache atravè eta a. Mwen felisite benefisyè sibvansyon sa yo 

epi m ap tann kontribisyon remakab yo pral pote nan agrikilti New York.” 

 

Finansman ap bay atravè lwa Specialty Crops Competitiveness Act of 2004 la, ki otorize Depatman 

Agrikilti  Ameriken (USDA) bay èd eta pou pwogram konpetitivite pwodi agrikòl espesyal. Pwogram 

konpetitivite yo ka gen ladan yo: rechèch, pwomosyon, maketin, nitrisyon, fasilitasyon komès, 

pwoteksyon manje yo, sekirite alimantè, pwogram pwoteksyon plant, fòmasyon, pwogram “achte pwodi 

lokal”,  plis konsomasyon, plis inovasyon, efikasite amelyore ak sistèm distribisyon pi bon mache, 

pwoblèm anviwonman ak konsèvasyon, devlopman pwodi ak devlopman koperativ.  

 

Finansman sa vin konplete efò Gouvènè a ap fè pou l sipòte ak devlope sektè agrikòl ak kilinè Eta a 

atravè inisyativ Taste NY la. Taste NY konsevwa pou l montre gwo varyete manje, byè, diven ak likè nivo 

mondyal ki pwodi nan Eta a. Atik ki pouse ak pwodi nan New York prezante nan evenman spesyal, 

destinasyon touristik, platfòm tranzit, ak magazen nan tout Eta a. 

 

Men Kote kap resevwa Sibvansyon Fòfetè Pwodi Agrikòl Espesyal 2013 la:  

• Cornell University, Depatman Seleksyon ak Jenetik Plant: $99.806 – Pwojè sa pral ogmante 

rantablite sektè zonyon New York la grasa entwodiksyon nouvo ibrid mwayen adapte pou Eta 

New York.  

• Cornell University, Depatman Òtikilti): $99.594 – Pwojè sa pral amelyore pwodiksyon pepinyè 

pye bwa endijèn pou ogmante rantablite.  

• American Farmland Trust, New York State Office (Saratoga Springs): $99.427 – Pwojè sa pral 

ede devlope konpetitivite sou mache a pou pwodiktè pwodi spesyal nan kolèj SUNY. 

• Cornell University, Depatman Antomoloji: $94.553 – Pwojè sa pral garanti vyablite sektè 

rekòt alyòm New York (zonyon, pwawo, lay, ak siv) nan reponn ak bezwen rechèch ak 

sansiblizasyon pou konbat mit pwawo.  

• Cornell Cooperative Extension of Essex County: $93.460 – Pwojè sa pral ogmante vant pwodi 

spesyal nan rejyon nò New York atravè koneksyon dirèk ak konsomatè ak nouvo mache angwo.  

• Cornell University, Depatman Patoloji Plant ak Byoloji Mikwòb Plant: $88.124 – Pwojè sa pral 

ogmante idantifikasyon, echantiyonaj ak tès maladi Phytophthora, ki menase pepinyè ak peyizaj 

natirèl.  

• Cornell University, Depatman Patoloji Plant ak Byoloji Mikwòb Plant: $79.785 – Pwojè sa pral 

devlope metòd pou elimine patojèn gal kolèt nan materyèl pwopagasyon plantasyon rezen pou 

ranfòse sektè vitikilti ak pepinyè New York. 

• Cornell University, Depatman Òtikilti: $74.331 – Pwojè sa pral evalye metòd pwodiksyon 

rezen ak diven pou sipòte sektè “Rezen Rejyon Nò” rezistan nan fredi ki fèk ap devlope nan New 

York. 

• Cornell Cooperative Extension of Suffolk County: $65.168 – Pwojè sa pral ede enplemante 

yon pwogram patisipasyon nan eliminasyon akoupleman ensèk nan tout yon zòn nan plantasyon 

pye pwa ki bay fwi nan Long Island. 

• Cornell University, Depatman Antomoloji: $56.055 – Pwojè sa pral ede devlope yon pwogram 

jesyon ensèk, maladi ak move zèb pou pòm òganik New York.  

• Cornell University, Depatman Patoloji Plant ak Byoloji Mikwòb Plant: $47.260 – Pwojè sa pral 

ogmante pwodiksyon semans pòmdetè pou agrikiltè Eta New York grasa kreyasyon yon sistèm 

pwodiksyon idwoponik.  

